
MARTINE BISAUTA BERDEEN HAUTAGAIA BOSGARREN BARRUTIAN 

«Jendea nardatzen duena da iritzi 
publikoa mespretxatua dela» 

Martine Bisauta Berdeen izenean aurkeztuko da, bosgarren hautesbarrutian, Jean 

Espilondo sozialista diputatuaren aurrean. Baionako zinegotzia da, Ezker Askotarikoaren 

izenean. Erizaina da, eta sindikalista CFDTn. 

Eneko Bidegain I BAIONA 

Martine Bisauta ez da jarrera 
erosoan, Berdeen aliatua den 
PSk iritzi kontrajarriak dituen 
hautagaia aurkeztu duelako. 
• Defendatzen duzuen VI. 
Errepublikara iragaten baga
ra, Konstituzioaren aldake
tan bertze aldaketa batzuk 
izatea ere pentsa daiteke, bi
garren artikulua bezala? 
Bai, eta gainera beharrezkoa da. 
Eta VI. Errepublikarik sortzen 
ez bada ere, Konstituzioaren bi
garren artikuluaren kentzea be
har bat da. Lamassoureren zu
zenketa horrek frantsesa erre
publikaren hizkuntza bakar gisa 
finkatzea erokeria da. Horrez 
gain, hizkuntza gutxituen agiria 
izenpetu behar da. Hor, Fran
tziako Estatuaren alde zaharki
tu eta jakobinoaren aurrean 
gaude. Zozokeria politikoa da. 
Hizkuntza andana baten onar
pena ukatzeaz gain, egoeraren 
mintz ea eragiten du. 
• Agiria izenpetua izan zen, 
baina ez berretsia, Jospinen 
garaian. Ezkerreko bertze 
gobernu batekin ez ote daite
ke gauza bera gerta? 
Lionel Jospin agiriaren berres
tearen alde zen. Chirac zegoen 
aurka. Euskal departamendua
ren gaiarekin, hitza ez zen bete. 
Argi da. Horregatik, Berdeen al
deko botoa boto baliagarria da. 
Legebiltzarrean pisu handiagoa 
badugu, gure ikuspegia gehiago 
inposa dezakegu. Jospinek hoz
peratasun sinesgaitza erakutsi 
du Aznarren gobernuaren pre
sio pean. Horrez gain, uste dut 
Hego Euskal Herriko adar erra
dikalenak departamendua eten
gabe eskatzeak nahi zenaren 
kontrakoa lortzea baizik ez zuela 
ekarri. Bitartean, erdian gaude
nok eta gure heinean aitzinatu 
nahi dugunokjoko politiko ho
rien artean kokaturik gaude. 
• Ez bazarete bigarren itzu
lian, Jean Espilondori garan
tia handiagoa eskatuko ote 
diozue gai horren inguruan? 
Arras gustatuko litzaidake biga
rren itzulian izan gaitezen, iritziz 
aldatu ez garen ezkerra garela
ko. Engaiamenduak ez direlarik 
betetzen, hautesleek haserre 

egoteko arrazoia daukate. Bai
na aliatuek, hitzarmen bat izen
petu zutenek ere bai. Egia da J e
an Espilondo histerikoki agertu 
zela departamenduaren aurka. 
Nik ez diot aurka egotea lepora
tzen. Eskubide osoa dauka, ez
tabaida demokratikoa baita. 
Baina berak ez du eskubiderik, 
kanpaina egin baitzuen horren 
alde. Departamenduak ez du 
gure bizia aldatuko. Departa
mendua badago %80an. Izena 
du falta. Jendea nardatzen due
na da ez garela entzunak, iritzi 
publikoa mespretxatzen dela. 
Hori aldatu behar da. Behar ba
da, tokiko kontsultak antolatu 
behar dira. 
• Departamenduak ez duela 
bizia aldatuko diozu. Zein 
tresnak aldatuko luke Euskal 
Herriko egoera? 
Europa aldatzen delarik eta fe
derala izaten delarik, gauzak al
datuko dira. 
• Noel Mamere Lehendakari
tzarako hautagai berdeak eu
roeskualdea aipatu zuen, bai
na Euskal Herria baino gune 
zabalago batentzat. Proposa
men horrekin ados zaude? 
Erran nion ez nintzela azterketa 

DEPARTAMENDUA 

" «Lionel Jospinek 
hozperatasun 
sinesgaitza 
erakutsi du 
Aznarren 
presio pean» 

EUROESKUALDEA 

" «Eskualde 
koherenteak nahi 
baditugu, 
nortasunak 
errespetatu 
beharko dira» 

horrekin ados. Eskualdeek ego
kitasun ekonomiko, sozial, kul
tural eta historikoa beharko du
te. Hori erraten dudalarik, ez 
goaz Santanderreraino. Noel 
Mamere lasterregi joan zen eta 
erran genion. Ez gara hasiko 
besteei leporatzen dieguna 
errepikatzen, hala nola lurralde 
banaketa arbitrario bat, deus 

kontuan hartu gabe. Eskualde 
koherenteak nahi baditugu, 
nortasunak errespetatu behar
ko dira; bestela, berriz polemika 
itxuragabeetan hasiko gara. 
• Dezentralizazio asmoak ai
patzen dira. Zer ekarriko lu
ke edo zer dira esperantza 
faltsuak? 
Frantzian zailtasunak ditugu, 
dezentralizazioa aipatzen den 
guziz. Ezkerrak bultzatu zuen le
hen dezentralizazioa, baina ge
roztik zailtasunak ditugu aitzi
natzeko. 
• Frantziako Gobernuak zer 
egin dezake euskal gatazka
ren konponbideari begira? 
Ez dago borondate politikorik. 
Europak behar luke bitartekari
tza lana egin. Ez da normala Eu
ropako Batasunean horrelako 
gatazka batek iraun dezan. Ber
deak ahalegindu ginen bitarte
karitza bultzatzera. Oztopoak 
ugari izan ditugula erratea gutxi 
erratea da. Espainiako Gober
nuak ez du inor uzten bere ara
zoez arduratzera. Alta, noizbait 
negoziazio bat beharko da. 
Munduko historian ez da inoiz 
gatazkarik konpondu, une batez 
hitz egiten hasi gabe. 

2002ko maiatzaren 28a 

HAUTES-KANPAINA 

100 pertsonaren 
sostengu 
zerrenda 
aurkeztu du ABk 
Abadiaren alde 

Erredakzioa I BAIONA 

Abertzaleen Batasunak 
Jean Marck Abadia hau
tagaiaren aldeko sosten
gu zerrenda aurkeztu du 
bosgarren hautesbarru
tian. Alain Iriart Hiriburu
ko auzapezak aurkeztu 
duen zerrendan, 100 per
tsona ingururen sosten
gua adierazten da; bertze
ak bertze, Manex Goiene
txe historialaria, Andde 
Perret medikua eta Enaut 
Alfaro pilotaria Angelun; 
Jean Mixel Barbier euskal 
kulturaren aldeko militan
tea eta Nelly Challet ira
kaslea Aiherran; eta Jakes 
Bortairu AEK-ko ardura
duna, Alexandre Da Cos
ta ingeniaria eta Marie J e
an Mercapide Baionan. 

«Elkartasuna, jendarte
tasuna, Jean Marc Aba
diek egun guziz bere lana
ri esker, Euskal Herriko 
errealitatea eta arrangu
rak ezagutzen ditu , eta 
haien alde borrokatzeko 
prest da», adierazi zuen 
Alain Iriartek sostengu ze
rrenda aurkeztean. 

Bertzalde, Abertzaleen 
Batasunak mugaz gaindi
ko harremanen garapene
rako eztabaida publikoa 
eginen du gaur, 20:30ean, 
Ezpeletako Herriko Etxe
an. Eztabaida Xareta, 
Hendaia-Irun-Hondarri
biko Kontsortzioaren eta 
Eurohiriaren xedeak lan
dukoditu. 

Ekitaldiak 
Batasunak auto karabana 
bat eginen du bihar Baio
na hirigunean eta Angelu
ko komertzio gunean. 
Goizeko bederatzietan 5. 
hautesbarrutiko hauta
gaien aurkezpena eginen 
du ZUPeko merkatuan . 
Laugarren hautesbarru
tian bilkura publikoa an
tolatu du Baigorriko He
rriko Etxean, iluntzeko 
bederatzietan, euskara 
eta euskal kulturaren in
guruan. Seigarren hautes
barrutian, lurralde antola
keta eta ekonomiari bu
ruzko eztabaida antolatu 
du Miarritzeko Gare du 
Midin. 

EAJk ere bilkura publi
koa eginen du Hiriburuko 
La Perle gelan. Argitxu 
Nobliak EAJ en programa 
aurkeztuko du 5. hautes
barrutian. 


